
Shri Narayanastavana Ashtakam

శ్రీనారాయణస్తవనాష్టకమ్ 

మహాతేజఃపుఞ్జస్ఫురదమలసింహాసనవరే
స్థితం  సర్వాధీశం నఖకిరణవిద్యోతితసభమ్ ।
సితచ్ఛత్రం  పార్శ్వస్ఫురదమలసచ్చామరయుగం
భృశం ధన్యో లబ్ధ్వా  నయనపథి నారాయణమహమ్ ॥ ౧॥
హసద్వక్త్రామ్భోజం  చపలనయనాలోకితజనం
లసన్ముక్తాహారం వివిధకుసుమాపీడముకుటమ్ ।
ప్రపఞ్చత్ప్రావారం  చరణవిలసన్నూపురమిదం
హరే !రూపం నిత్యం మమ మనసి సమ్యక్ స్ఫురతు తే ॥౨॥
ఢం విశ్వాసో మే తవ చరణపద్మాశ్రితజనో
భవామ్భోధేః పారం వ్రజతి  సహసా త్వత్కరుణయా ।
త్వమేవైకః  స్వామీ సకలజగతామిత్యపి హరే
విదిత్వా పాదౌ తే దృఢతరమహం హ్యాశ్రయమిమౌ  ॥ ౩॥
న జానే శాస్త్రాణాం  వివిధమతసన్నిర్ణయమహం
పురాణవ్రాతానామపి  చ బహుకల్పాశ్రితకథాః  ।
నవా దేవర్షీణాం  పృథగిహ మనోరఞ్జనవిధి
పరం జానే స్వామిన్ ! భ్రమణహరణం  తేఽత్ర శరణమ్ ॥ ౪॥
తపో నోగ్రం  తప్తం వ్రతనియమదానాని  చ మయా
న చేష్టాపూర్తం  వా శ్రవణమననాభ్యాసదృఢతా  ।
న చీర్ణాన్యాప్తుం  త్వామిహ తదపి యస్త్వం దృశి గతో
న జానే తద్ధేతుం  త్వదతితరకారుణ్యత ఋతే ॥ ౫॥
భృశం పాపవ్రాతైర్మదనమదమానాదిభిరపి 
ప్రభో  ! గ్రస్తస్యాలం   తవ చరణపద్మేక్షణమిదమ్ ।
కథఙ్కారం మే స్యాద్యది న పురుకారుణ్యపదవీం
శ్రథా  నాథ ! త్వం త్వయి హి తదిదం కేవలమహో ॥౬॥

బలం నో మే బుద్ధేర్న  చ సుదృఢవైరాగ్యవిలస -
-న్నిజాత్మజ్ఞానస్య  ప్రచురనియమానామపి  హరే ! ।
విమోక్తుం సంసారాన్నిరతిశయమేకం హి బిరుదం
విలోక్య స్వీయం మాం భవజలనిధేరుద్ధర  నిజమ్ ॥ ౭॥
న జానే ధర్మాణామతిగహనకర్తవ్యసరణి
న శాస్త్రం  మన్త్రాణాం  న చ వివిధతన్త్రాగమవిధిమ్  ।
న వా భక్తైః  కృత్యం తవ చరణపద్మార్చనవిధిం
తతో వన్దే దీనస్తవ పదయుగం దణ్డవదహమ్  ॥౮॥
ఇతి శ్రీసత్సఙ్గిజీవనే   తృతీయప్రకరణే  చతుర్దశే -అధ్యాయే
దీనానాథ భట్టకృతం  శ్రీనారాయణస్తవనాష్టకం   సమ్పూర్ణమ్  ।

